
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
Коми Республикалöн мутасын öткымын олан пункт бырöдöмöн лыддян пöрадок да условиеяс йылысь 

"Коми Республикаын административно-территориальнöй да муниципальнöй тэчас кузя, географическöй да мукöд объектлы ним сетöм йылысь могъяс збыльмöдан пöрадок йылысь" Коми Республикаса Оланпас олöмö пöртöм могысь Коми Республикаса Правительство шуис:

1. Вынсьöдны Коми Республикалöн мутасын öткымын олан пункт бырöдöмöн лыддян пöрадок да условиеяс, содтöд серти.
2. Тшöктыны Коми Республикаса экономика сöвмöдан министерстволы сетны гöгöрвоöдöмъяс тайö шуöмöн да тайö шуöмлöн 1 пунктöн вынсьöдöм Пöрадокöн вöдитчöм кузя.

3. Тайö шуöмсö збыльмöдöм бöрся видзöдны Коми Республикаса Юралысьöс вежысь – Коми Республикаса архитектура, стрöитчöм да коммунальнöй овмöсса министр И.А. Поздеевлы.
4. Тайö шуöмыс вынсялö сійöс официальнöя йöзöдöмсянь дас лун мысти.

Коми Республикаса Юралысь                                                             В. Торлопов

Сыктывкар

2007 вося май 24 лун

96 №

ВЫНСЬÖДÖМА

Коми Республикаса Правительстволöн

2007 во май 24 лунся 96 №-а шуöмöн

(содтöд)

Коми Республикалöн мутасын öткымын олан пункт бырöдöмöн лыддян

ПÖРАДОК ДА УСЛОВИЕЯС

1. Коми Республикалöн мутасын олан пункт вермö лыддьыссьыны бырöдöмаöн татшöм условиеяс дырйи:
экономика боксянь прибыль вайтöмлун либö уджйöзö вöйöм вöсна дугдö кö уджавны тайö олан пунктса öти либö некымын организация, мый лоö сылöн инфраструктура да йöзлысь олöм лöсьöдан подулöн (индöм организацияясын уджаліс кö олан пунктса организацияясын уджалысьлöн став лыдысь 50 прöчентысь эз этшаджык йöз), либö бырöны да выльысь юксьöны Россия Федерацияса оборона министерстволöн воинскöй часьтъяс, Россия Федерациялöн пытшкöс делöяс министерстволöн пытшкöсса войскаяс, либö бырöны уголовно-исполнительнöй системаса учреждениеяс;
оз кö позь либö экономика боксянь абу кö кивыв артмöдны выль производство либö удж дугöдысь организацияяссö котыртны бöр  либö вежны налысь профильсö, кутшöмъяс вöлі артмöдöны олан пунктлысь инфраструктура да олöм лöсьöдан подувсö;

абу кö мукöд олан пункткöд  транспортöн быд лунъя йитöд, мый колö тайö олан пунктса олысьяслы, кодъяс уджалöны сы сайын;

тайö олан пунктын пыр олысь Россия Федерацияса гражданалöн сöглас.

2. Олан пункт бырöдöм йылысь вöзйöм пыртöм кузя водзмöстчысьясöн вермöны лоны Коми Республикаса государственнöй власьт органъяс, Коми Республикаса меставывса асвеськöдлан органъяс (водзö – водзмöстчысь).
Олан пункт бырöдöм йылысь решение дасьтöм могысь водзмöстчысь ыстö Коми Республикаса экономика сöвмöдан министерствоö (водзö – Министерство) документъяс, кöні быть колö юöртны олан пункт йылысь, кутшöмöс вöзйöма лыддьыны бырöдöмаöн, водзмöстчысьöн вöзйöм сетöмсянь дас кык тöлысь водзвыв:
1) меставывса асвеськöдлан уполномочитöм органъяслöн, кодъяслöн мутасъяслы инмöны вöзйöм вежсьöмъясыс, вöзйöм кузя решение;

2) олан пунктын, кутшöмлы инмöны вöзйöм вежсьöмъясыс, олысь граждана чукöртчылöмлöн кывкöртöд;

3) гöгöрвоöдана гижöд, кытчö пырöны:

öтувъя юöръяс (географическöй, экономическöй да социальнöй положение);
могсö подулалöм;

муниципальнöй эмбур объектъяс йылысь, кутшöмъяс эмöсь олан пунктлöн мутасын, юöръяс;

медшöр социально-культурнöй, промышленнöй, стрöитчан, транспорт да мукöд организация лыддьöг да сэні уджалысьяслöн лыд;

административнöй шöринсянь да матысса олан пунктъяссянь ылна йылысь, йитöд кутöд, транспортлöн  сикас да ветлöдлан кад  йылысь юöръяс;

4) тайö Пöрадок дорö содтöд серти форма кузя олан пункт йылысь юöр;

5) сьöмöн могмöдысьясöс индöмöн сьöм да экономика боксянь  подулалöм; 

6) олан пунктлöн, кутшöмöс вöзйöма лыддьыны бырöдöмаöн, мудор схема;

7) бырöдны вöзъян олан пунктъясысь олысьяссö выльлаö овмöдöм могысь муниципальнöй юкöнлöн мутасын оланін фонд да стрöитны  помавтöм объектъяс (олан керкаяс) йылысь юöръяс;

3. Водзмöстчысьöн Министерствоö сетöм документъясыс видлавсьöны  налöн воан лунсянь öти тöлысьысь оз дырджык.
4. Документъяс видлалігöн Министерствоöн артавсьöны:

1) муниципальнöй юкöнлы олан пункт бырöдöмысь социально-экономическöй пöльза;

2) муниципальнöй юкöнын, кодлöн мутасын олан пунктыс, мый вöзйöма лыддьыны  бырöдöмаöн, тайö олан пунктысь олысьяссö выльлаö овмöдöм вылö  эм-ö оланін фонд да дасьöсь-ö стрöитны помавтöм объектъяс  (олан керкаяс);

3) меставывса бюджет да бюджетысь öтдор сьöмöн могмöдысьяслöн тшöт весьтö олан пункт бырöдöм кузя  мероприятиеяс сьöмöн могмöдöм вылö меставывса асвеськöдлан органъяслöн вöзйöмъяс.

5. Олан пунктсö бырöдöмаöн лыддьöм вылö эм кö подув, Министерство лöсьöдö Коми Республикаса Правительстволысь решение  бала да сетö сійöс урчитöм пöрадок серти Коми Республикаса Правительстволы видлалöм вылö.

6. Олан пунктсö бырöдöмаöн лыддьöм вылö подулыс кö абу либö водзмöстчысьöн сетöм тайö Пöрадоклöн 2 пунктын индöм документъясыс оз лöсявны лыддьöдлöм корöмъяслы либö сетöма абу ставнас, Министерство документъяс видлалöм бöрын 10 лун чöжöн ыстö подулалöм гижöд водзмöстчысьлы олан пунктсö бырöдöмын öткажитöмöн.
7. Медым примитны решение, эм либö абу подулыс  олан пункт бырöдöм вылö, Министерствоöн вермö лöсьöдсьыны Коми Республикалöн мутасын торъя олан пункт бырöдöм кузя комиссия, Коми Республикаса Правительстволöн 2005 во март 21 лунся 63 №-а шуöмöн вынсьöдöм  Коми Республикаса экономика сöвмöдан министерство йылысь положение серти.
8. Олан пункт бырöдöмаöн лыддьöмыс вöчсьö Коми Республикаса Правительстволöн решение подув вылын.

Коми Республикалöн мутасын
торъя олан пункт бырöдöмаöн лыддян

пöрадок да условиеяс дорö
содтöд

Олан пункт йылысь, мый вöзйöма лыддьыны бырöдöмаöн, юöр
	№
	Параметръяс
	Гöгöрвоöдöмъяс

	1.
	Нимыс муниципальнöй юкöнлöн, кодлöн мутасын олан пунктыс
	

	2.
	Олан пункт ним
	

	3.
	Олан пункт бырöдöмаöн лыддьöм йылысь меставывса асвеськöдлан уполномочитöм органлöн решение кадпас да номер
	

	4.
	Олан пунктын, мый вöзйыссьö лыддьыны бырöдöмаöн, олысь лыд (граждана, кодъясöс гижöма тайö олан пунктын олан места серти)
	морт
	

	
	
	семья
	

	
	на пиысь:
	
	

	
	пенсионеръяс
	морт
	

	
	
	семья
	

	
	став подув серти вермытöмъяс
	морт
	

	
	
	семья
	

	
	уджтöмалысьяс
	морт
	

	
	
	семья
	

	
	гражданалöн став лыдысь:
	
	

	
	граждана, кодъясöс пасйöма Коми Республикаса государственнöй оланін фондын
	морт
	

	
	
	семья
	

	
	граждана, кодъясöс пасйöма муниципальнöй оланін фондын
	морт
	

	
	
	семья
	

	5.
	Семьяö пырысь лыд
	1 морт
	

	
	
	2 морт
	

	
	
	3 морт да унджык
	

	
	на пиысь:
	
	

	5.1.
	граждана, кодъясöс пасйöма оланін фондын, мый лыддьöны урчитöм пöрадок серти киссьöмаöн да аварийнöйöн
	1 морт
	

	
	
	2 морт
	

	
	
	3 морт да унджык
	

	
	сы лыдын:
	
	

	5.1.1.
	Коми Республикаса государственнöй оланін фондын
	1 морт
	

	
	
	2 морт
	

	
	
	3 морт да унджык
	

	5.1.2
	муниципальнöй оланін фондын
	1 морт
	

	
	
	2 морт
	

	
	
	3 морт да унджык
	

	6.
	Олан пунктын, мый вöзйöма лыддьыны бырöдöмаöн, оланін фонд площадь, ставнас
	кв.м
	

	
	сы лыдын:
	
	

	6.1.
	Коми Республикаса государственнöй оланін фонд площадь
	кв.м
	

	6.2.
	муниципальнöй оланін фонд площадь
	кв.м
	

	7.
	Олан пунктын, мый вöзйöма лыддьыны бырöдöмаöн, киссьöм да аварийнöй оланін фонд площадь
	кв.м
	

	
	сы лыдын:
	
	

	7.1.
	Коми Республикаса государственнöй киссьöм да аварийнöй оланін фонд площадь
	кв.м
	

	7.2.
	киссьöм да аварийнöй муниципальнöй оланін фонд площадь
	кв.м
	

	8.
	Олан пунктын, мый вöзйöма лыддьыны бырöдöмаöн, организационно-правовöй формаысь зависиттöг уджалан организация лыддьöг (уджалысь лыд индöмöн)
	

	9.
	Олан пунктын, мый вöзйöма лыддьыны бырöдöмаöн, тупкыны шуöм (тупкöм) карса предприятие лыддьöг
	

	10.
	Олан пунктлöн, мый вöзйöма лыддьыны бырöдöмаöн, коммунальнöй инфраструктуралöн состояние да лöсялöм
	

	11.
	Олан пунктлöн, мый вöзйöма лыддьыны бырöдöмаöн, социальнöй инфраструктуралöн состояние да лöсялöм
	

	12.
	Медматыс олан пунктъясö, кöні эм удж сетöм кузя вöзйöмъяс, транспортöн воöдчыны вермöм (во чöжнас эм-ö позянлун воöдчыны транспортöн, ветлан кузьта да тшöкыда-ö ветлöдлö транспорт)
	

	13.
	Муниципальнöй юкöнлы, кодлöн мутасын олан пунктыс, мый вöзйöма лыддьыны бырöдöмаöн, кольöм вося меставывса бюджет збыльмöдан медшöр лыдпасъяс: чöжöслöн медшöр статьяяс серти чöжöс юкöн юклöмöн (тырвыйö лыдпасъясын), медшöр статьяяс серти рöскод юкöн юклöмöн
	сюрс шайт
	

	14.
	Муниципальнöй юкöнлöн, кодлöн мутасын олан пунктыс, мый вöзйöма лыддьыны бырöдöмаöн, бюджетысь рöскод мында тайö олан пунктлы рöскодлöн медшöр статьяяс серти ылöсас юклöмöн (тырвыйö лыдпасъясын) 
	сюрс шайт
	

	15.
	Олан пунктысь, мый вöзйöма лыддьыны бырöдöмаöн, олысьясöс выльлаö овмöдöм вылö рöскод донъялöм, мый вöчöма законодательство серти (Коми Республикаса архитектура, стрöитчöм да коммунальнöй овмöс министерстволöн тшöктöм да семья вылö олан площадьлöн социальнöй норма серти Коми Республикаын 1 кв.м оланінлöн шöркодь дон подув вылын)
	сюрс шайт
	

	16.
	Олан пункт бырöдöм вылö рöскод донъялöм
	сюрс шайт
	

	17.
	Олан пунктлöн, мый вöзйöма лыддьыны бырöдöмаöн, лёк экономическöй состояниелöн медшöр помкаяс
	


Комиöдіс   Афанасьева Е.Е.

7 408 пас

